
 
 

 

 

 

 

 
 

ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐅᑭᐅᖅ 2021  

ᑭᒃᑯᑐᐃᓐᓇᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᖅ 

 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ  

 

  



 

ᒪᒃᐱᖅᑐᒐᖅ 2 8−ᖑᓪᓗᑎᒃ 

 

ᒥᓂᔅᑕᐅᑉ ᑐᓴᒐᒃᓴᖏᑦ 
  
ᖁᕕᐊᓱᑉᐳᖓ ᑐᓂᔪᓐᓇᕋᒃᑭᑦ ᑖᒃᑯᐊ 2021 ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ 
ᐊᕐᕌᒍᓕᒫᖅᓯᐅᑎᑦ ᐅᓂᒃᑳᖏᑦ ᒪᓕᒐᓕᐅᕐᕕᒻᒧᑦ. ᐅᓂᒃᑳᖅ ᑭᖑᓪᓕᕆᕙᐅᒃ ᐅᓂᒃᒡᑲᓕᐅᖅᓯᒪᔪᓂᑦ 
ᓇᓗᓇᐃᕈᑕᐅᕗᖅ, ᑭᖑᓪᓕᖅᐹᕐᓕ ᐅᓂᒃᑲᐅᓯᐅᓚᐅᖅᓯᒪᔪᖅ ᐱᖁᔭᖅ 14-ᖑᓚᐅᖅᓯᒪᓪᓗᓂ, ᑖᓐᓇ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ, ᐊᑐᓕᓚᐅᖅᓯᒪᑎᓪᓗᒍ  (ᔭᓄᐊᕆ 2020).   
 
ᐱᖁᔭᙳᓚᐅᖅᓯᒪᑎᓪᓗᒍ 14 ᑕᐃᒪᙵᓂᑦ, ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ ᐱᖁᔨᒻᒪᑕ 
ᒥᓂᔅᑕ ᐅᓂᒃᑳᓕᐅᕆᐊᖃᕐᒪ ᐊᕐᕌᒍᓕᒫᖅᓯᐅᑎᒥᑦ ᑕᖅᑮᑦ ᐱᖓᓲᔪᖅᑐᑦ ᐃᓗᐊᓂ ᐊᕐᕌᒍ ᐃᓱᓕᓚᐅᖅᑎᓪᓗᒍ 
ᐊᒻᒪᓗ ᓴᖅᑭᖅᑕᐅᓗᑎᑦ ᒪᓕᒐᓕᐅᕐᕕᒻᒥ ᓯᕗᓪᓕᖅᐹᖓᓂᒃ ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ 
ᐅᓂᒃᑳᓕᐅᖅᑕᐅᓯᒪᔪᑦ ᐊᑐᐃᓐᓇᕈᖅᑕᐅᓯᒪᓕᖅᑎᓪᓗᒋᑦ. ᐅᐸᓗᖓᐃᔭᕈᑕᐅᕙᖕᓂᖓ ᐊᒻᒪ ᒪᓕᒐᓕᐅᖅᕕᖕᒧᑦ 
ᓴᖅᑭᑕᐅᖃᑦᑕᕐᓂᕆᔭᖓ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓂᒃ ᐃᓕᖅᑯᓯᑦᑎᐊᕙᐅᔪᖅ ᐱᒻᒪᕆᐅᔾᔪᑎᖃᖅᖢᓂᓗ 
ᐊᑐᖅᑕᐅᓂᖏᓐᓄᑦ ᑐᙵᓇᕐᓂᖅ ᐊᒻᒪ ᐱᔨᑦᓯᕐᓂᖅ, ᐱᓕᕆᐊᖃᕈᑕᐅᓪᓗᑎᒃ ᐃᔨᕋᖅᑑᑎᖃᙱᓐᓂᕐᒥᒃ 
ᓴᖅᑭᔮᕐᓂᕐᒧᑦ ᐊᒻᒪᓗ ᓵᑕᐅᔾᔪᑎᐅᔪᓄᑦ ᑭᐅᔭᕆᐊᖃᖃᑦᑕᕐᓂᖅ ᐱᔾᔪᑎᒋᓪᓗᒍ ᓄᓇᕗᒻᒥᐅᓄᑦ. 
 
ᐅᓂᒃᑲᐅᓯᐅᔪᑦ ᐱᒋᐊᓚᐅᖅᓯᒪᔪᑦ ᔭᓄᐊᕆ 1, 2021−ᒥ, ᐃᓱᖃᖅᖢᑎᒃ ᑎᓯᐱᕆ 31, 2021−ᒧᑦ, 
ᐃᓚᖃᐅᖅᖢᓂᓗ ᖃᓄᐃᔾᔪᑕᐅᖃᑦᑕᓚᐅᖅᑐᓂᒃ, ᐋᓐᓂᐊᓕᕈᑕᐅᔪᓂᒃ, ᑐᐊᕕᕐᓇᖅᑐᓕᕆᔪᓂᒃ, ᐊᒻᒪᓗ 
ᐃᒡᓗᖅᔪᐊᓂᒃ ᖃᐅᔨᓴᕐᓂᖅ ᒪᓕᒃᖢᒋᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ.  
 
ᖁᔭᓐᓇᒦᒃ ᑕᕝᕙᐅᕗᑎᓪᓗ, 
 

 
ᒪᓕᒐᓕᐅᖅᑎ ᔮᓐ ᒪᐃᓐ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ      
  



 

ᒪᒃᐱᖅᑐᒐᖅ 3 8−ᖑᓪᓗᑎᒃ 

ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᓕᕆᓂᖅ 
ᒪᓕᓪᓗᒋᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ, ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ (CPHO) 
ᓄᓇᕗᒻᒥ ᐱᖁᔨᔪᓐᓇᖅᑐᖅ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕐᓇᖅᑐᒥ ᓇᓗᓇᐃᖅᓯᓗᓂ 
ᐃᓚᒃᑲᓐᓂᖏᓐᓂᑦ ᐃᑲᔪᕈᑎᐅᔪᓂ ᐱᔭᕆᐊᓕᖅᑎᓪᓗᒋᑦ, ᓲᕐᓗ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᑎᓕᓯᔾᔪᑏᑦ, ᐊᑐᕆᐊᖃᕐᒪᑕ ᓴᐳᔾᔭᐅᖁᓪᓗᒋᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᓄᖅᑲᖓᑎᑦᑎᓂᕐᒥᓪᓗ, ᐋᖅᑭᐅᒥᑎᑦᑎᓇᓱᓐᓂᕐᒧᑦ, ᐱᓗᐊᕈᓐᓃᖅᑎᑦᑎᓂᕐᒧᑦ ᐊᑦᑐᐃᓯᒪᓂᕆᔪᓐᓇᖅᑕᖏᓐᓂᑦ 
ᑐᐊᕕᕐᓇᑑᔪᓄᑦ.  
 
ᐱᓕᕆᐊᖃᕈᑕᐅᓪᓗᓂ ᓄᕙᒡᔪᐊᕐᓇᖅ-19−ᒧᑦ, ᒫᔨ 2020-ᒥ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᓇᓗᓇᐃᖅᓯᓚᐅᖅᑐᖅ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑑᓕᕐᓂᖓᓂᒃ. ᐃᓄᓕᒫᓄᑦ 
ᑐᐊᕕᕐᓇᖅᑐᖅ ᐅᖓᕙᕆᐊᖅᑕᐅᖃᑦᑕᓚᐅᖅᓯᒪᔪᖅ ᐱᓇᓱᐊᕈᓯᕐᓄᑦ ᒪᕐᕈᖕᓄᑦ ᐊᐃᕆᓕ 11, 2022−ᒧᑦ 
ᑎᑭᖦᖢᒍ, ᐊᓱᐃᓛᒃ ᑐᐊᕕᕐᓇᕈᓐᓃᕐᒪᑦ ᓄᖅᑲᖅᑎᑕᐅᓕᖅᖢᓂ.  
 
ᐊᓱᐃᓛᒃ ᐃᓄᓕᒫᓄᑦ ᑐᐊᕕᕐᓇᖅᑑᓂᖓᓄᑦ ᑎᓕᐅᖅᑐᕈᑕᐅᓯᒪᑎᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒧᑦ 
ᐊᑐᓕᖁᔭᐅᓯᒪᔪᓂᑦ ᐃᓚᖃᓚᐅᖅᓯᒪᔪᑦ ᐊᐅᓪᓚᖁᔭᐅᙱᖦᖢᑕ, ᐋᓐᓂᐊᓕᕈᑦᑕ ᐃᓄᑑᔭᕆᐊᖃᖅᖢᑕ, 
ᐃᓅᖃᑎᑦᑎᓐᓂᒃ ᖃᓂᒃᓴᓗᐊᖅᑕᐃᓕᒪᔭᕆᐊᖃᖅᖢᑕ, ᐊᒻᒪ ᐃᓚᒌᑦ ᑲᑎᙵᓂᐊᕌᖓᑕ ᖃᔅᓰᓐᓇᐅᖁᔭᐅᓪᓗᑎᒃ 
ᑎᓕᐅᖅᑕᐅᖃᑦᑕᓚᐅᕐᒪᑕ ᐊᒻᒪ ᐃᓚᒋᔭᐅᓚᐅᖅᓯᒪᔪᑦᑕᐅᖅ ᓂᕿᓕᕆᔨᐅᔪᑦ ᐅᕝᕙᓘᓃᑦ ᓂᕿᓄᑦ 
ᐱᔨᑦᑎᕋᖅᐸᒃᑐᐃᑦ ᐱᔪᓐᓇᐅᑎᖃᕐᓂᕐᒥᓄᑦ.  
 
ᐊᐃᑦᑐᕐᓗᐃᖃᑦᑕᕐᓂᕐᒧᑦ ᖃᓄᐃᔾᔪᑕᐅᔪᑦ ᐊᒻᒪ ᐋᓐᓂᐊᓕᕈᑕᐅᔪᕕᓃᑦ   
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ ᒪᓕᒃᖢᒍᓕ, ᐅᓂᒃᑲᐅᓯᐅᔭᕆᐊᖃᓲᖑᖕᒪᑕ 
ᐊᐃᑦᑐᕐᓘᑕᐅᖃᑦᑕᖅᑐᑦ ᐊᒻᒪᓗ ᓂᖅᔪᑎᓂᖔᖅᑐᑦ ᐃᓄᖕᓄᑦ ᐊᐃᑦᑐᕐᓘᑕᐅᕙᒃᑐᑦ. ᐃᓄᒋᐊᓄᑦ 
ᐋᓐᓂᐊᓕᕈᑕᐅᔪᑦ ᓇᓗᓇᐃᖅᑕᐅᓯᒪᖕᒪᑕ ᑐᑭᖓᒍᑦ ᓲᕐᓗ ᖃᔅᓯᑲᓪᓚᐃᑦ ᐊᑕᐅᓰᓐᓇᕐᒥᒃ 
ᐋᓐᓂᐊᓕᕈᑎᖃᖅᖢᑎᒃ, ᐊᐃᑦᑐᕐᓗᐃᖃᑦᑕᐅᓂᒃᑯᑦ, ᐱᒋᐊᖅᑕᒥᒃ ᐊᑕᐅᓯᕐᒧᑦ ᐃᓄᖕᒧᑦ, ᓇᒦᑦᑐᒧᑦ, ᖃᖓᒧᑦ, 
ᐊᒻᒪᓗ ᑕᕝᕙᓃᓚᐅᖅᑐᕕᓃᑦ ᐋᓐᓂᐊᓕᕈᑎᖃᖅᑐᕕᓃᑦ ᐊᓯᐊᒍᑦ ᓇᓗᓇᐃᖅᑕᐅᓯᒪᙱᒻᒪᑦ ᑭᓱᒥᖔᕐᓂᖓᓂᒃ.  
 
ᐊᑖᓂ ᓇᓗᓇᐃᕈᑎᐅᔪᖅ ᖃᓄᐃᑦᑐᓂᒃ ᐊᐃᑦᑐᕐᓗᐃᔾᔪᑎᖃᖃᑦᑕᓚᐅᕐᒪᖔᑕ ᓄᓇᕗᒻᒥᐅᑦ 2021−ᖑᑎᓪᓗᒍ. 
ᓇᓗᓇᐃᖅᑕᐅᓯᒪᔪᖅ ᐅᓂᒃᑲᐅᓯᐅᑎᓪᓗᒍᑦᑕᐅᖅ, ᐃᓚᖏᓐᓂ ᐃᓗᓕᒋᔭᖏᑦ ᓴᖅᑭᑕᐅᒋᕗᑦ 
ᐊᐃᑦᑐᕐᓘᑕᐅᓕᖅᐸᒃᑐᑦ ᐊᒻᒪᓗ ᓂᖅᔪᑎᓂᒃ ᐃᓄᖕᓄᑦ ᐊᐃᑦᑐᕐᓘᑕᐅᓯᒪᔪᕕᓃᑦᑕᐅᖅ ᐅᑭᐅᖅ 
2021−ᖑᑎᓪᓗᒍ.  

ᐊᐃᑦᑑᑕᐅᔪᕕᓃᑦ ᓇᐃᓴᖅᑕᐅᓪᓗᑎᒃ 2021−ᒥ 
ᐊᐃᑦᑐᕐᓘᑕᐅᔪᓐᓇᖅᑐᑦ ᖃᓂᒻᒪᓰᑦ  ᖃᔅᓯᐅᓂᖏᑦ*  
ᒃᓕᒥᑎᐊ 1241 
ᓄᕙᕐᔪᐊᕐᓇᖅ−19 598 
ᒑᓄᕆᐊ 564 



 

ᒪᒃᐱᖅᑐᒐᖅ 4 8−ᖑᓪᓗᑎᒃ 

ᐅᕕᓂᒃᑯᑦ ᐊᐃᑦᑐᕐᓘᑕᐅᔪᓐᓇᖅᑐᖅ 
ᐳᕝᕕᕿᔾᔪᑕᐅᔪᓐᓇᕆᓪᓗᓂ 289 
ᐳᕙᒡᓗᖕᓂᖅ 77 
ᐊᕿᑦᑐᖅᓱᕐᓇᕆᔭᐅᔪᖅ ᐃᓄᑐᖃᕐᓄᑦ 13 
Campylobacteriosis 13 
ᓄᑕᕋᓛᓄᑦ ᐳᕝᕕᕿᔾᔪᑕᐅᓲᖅ 13 
ᓂᕐᕆᕐᓗᒃᑐᕕᓂᐅᓂᕐᒧᑦ ᒥᕆᐊᔭᓐᓂᖅ 11 
ᖁᐱᕐᕈᖅ ᑯᔭᖕᓂᒃᑯᑦ ᐊᐃᑦᑐᕐᓘᑕᐅᓲᖅ 53 
ᕿᓕᖅᓯᓇᕐᓗᓕᕐᓇᖅᑐᖅ 10 
ᐃᒪᑦᑎᐊᕙᐅᙱᑦᑐᒥᒃ ᓂᐅᖅᓯᓂᑰᓂᕐᒧᑦ 
ᐊᕿᑦᑐᖅᓱᑯᑖᖕᓇᖅᑐᖅ 8 
ᐆᕌᓂᒃᓯᒪᙱᑦᑐᒥᒃ ᑰᑯᓯᐅᑉ ᓂᕿᖓᓂᒃ ᖁᐱᕐᕈᖅᑖᕐᓂᖅ 6 
ᐊᕿᐊᕈᖅ ᐃᕐᕋᕖᓪᓗ ᐳᕕᓕᖅᑐᑦ 5 
ᓱᕈᖅᓯᒪᓕᖅᑐᓂᕐ ᓂᕆᔪᕕᓂᐅᓗᓂ ᑐᖁᓐᓇᑐᐃᓐᓇᕆᐊᓕᒃ <5** 
ᐃᒻᒪᒃᓯᒪᔪᓂᒃ ᐊᐅᐸᓪᓛᓂᖅ <5 
ᓄᕙᒡᔪᐊᕐᓇᖅ <5 
Invasive Streptococcus pneumoniae infections <5 
Invasive Haemophilus influenzae infections <5 
ᐃᒡᓕᐊᑉ ᐹᖓᒍᑦ ᐳᕕᓕᖅᑐᖅ <5 
ᑎᖑᒡᓗᖕᓇᖅ B <5 
ᑎᖑᒡᓗᖕᓇᖅ -  ᐊᐃᑦᑐᕐᓘᑕᐅᔪᓐᓇᖅᑐᒥᒃ <5 
ᑎᖑᒡᓗᖕᓇᖅ - ᓇᓗᔭᐅᔪᖅ <5 
ᑎᖑᒡᓗᖕᓂᖅ <5 
ᑎᖑᒡᓗᖕᓇᖅ -  ᐊᐃᑦᑐᕐᓘᑕᐅᔪᓐᓇᖅᑐᒥᒃ <5 
ᑎᖑᒡᓗᖕᓇᖅ -  ᓇᓗᔭᐅᔪᖅ <5 
ᐊᓴᐱᒃᓴᖃᖅᑐᖅ/ᐊᓴᐱ <5 
ᕿᑦᑐᕆᐊᒥᖔᖅᑐᖅ ᐋᓐᓂᐊᓕᕐᓇᖅᑐᖅ <5 
ᖃᑕᓚᓐᓂᖅ  <5 
Vancomycin-Resistant Enterococci (VRE) <5 
Yersiniosis <5 
ᓇᐃᓴᖅᑕᐅᕌᓂᙱᑦᑐᑦ ᓱᓕ ᓯᕗᓪᓕᖅᐹᓯᐅᑎᑐᐃᓐᓇᐃᑦ. ᐊᕐᕌᒍᑦᑕᕌᖓᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓱᓕᒐᓗᐊᕐᒪᖔᑕ ᖃᐅᔨᓴᖃᑦᑕᖅᑐᑦ ᑲᑎᓯᒪᔭᒥᓂᒃ 
ᐊᐃᑦᑐᕐᓘᑕᐅᓲᓂᒃ ᐋᓐᓂᐊᓕᕈᑕᐅᕙᒃᑐᓂ. ᑲᑎᖅᓱᖅᑕᐅᕌᓂᙱᒻᒪᑕ ᓱᓕ ᑖᒃᑯᐊ 
ᓇᐃᓴᖅᑕᐅᔪᑦ. ᐊᓯᔾᔨᓗᐊᕌᓗᔾᔮᕋᓱᒋᔭᐅᙱᑦᑐᑦ ᖃᔅᓯᐅᓂᕆᔭᖏᑦ. 
**ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᕙᙱᑦᑐᑦ 5 ᑐᖔᓃᑦᑕᕌᖓᑕ 
ᑐᓴᖅᑕᐅᕈᓘᔭᕆᐊᖃᙱᓐᓂᖅ ᑭᒃᑰᓂᖏᓐᓂᒃ ᐱᔾᔪᑎᒋᓪᓗᒍ.   

 
ᓄᕙᕐᔪᐊᕐᓇᖅ−19 
ᐅᑭᐅᖅ 2021−ᒥ, ᓄᕙᒡᔪᐊᕐᓇᖅ-19 ᐋᓐᓂᐊᖃᖅᑐᑦ 598−ᖑᓚᐅᖅᓯᒪᔪᑦ ᓄᓇᕗᒻᒥ. ᐱᖓᓱᐃᖅᖢᓂ 
ᐋᓐᓂᐊᓕᖅᑐᖃᖃᑦᑕᓚᐅᖅᓯᒪᔪᖅ ᑐᖏᖔᖓᒍᑦ ᐆᒥᒃᕈᐊᓐᒥᒃ ᑕᐃᔭᐅᔪᖅ ᓄᕙᒡᔪᐊᖕᓇᐅᑉ ᖁᐱᕐᕈᖓᑕ 

ᐃᓚᒋᓪᓗᓂᐅᒃ ᑎᓯᐱᕆ 2021−ᖑᓕᖅᑎᓪᓗᒍ. ᐱᖓᓱᐃᑦ ᐋᓐᓂᐊᓕᖅᕕᐅᓚᐅᖅᓯᒪᔪᑦ ᐅᑯᐊᖑᔪᑦ ᐃᖃᓗᖕᓂ, 
ᐊᕐᕕᐊᓂ, ᐊᒻᒪᓗ ᑎᑭᕋᔪᐊᒥ. ᑎᓯᐱᕆ 31, 2021−ᖑᓕᖅᑎᓪᓗᒍ, 13 ᓄᓇᓖᑦ ᐋᓐᓂᐊᓕᕐᕕᐅᓚᐅᖅᓯᒪᔪᑦ 
ᑖᒃᑯᓇᖓᑦ 25 ᓄᓇᓕᖕᓂ.   
 
ᐳᕙᒡᓗᖕᓇᖅ 
ᓇᓗᓇᐃᖅᑕᐅᓚᐅᖅᓯᒪᔪᖅ 77−ᓂᒃ ᐳᕙᒡᓗᒃᑐᖃᕐᓂᖓᓂᒃ ᓄᓇᕗᒻᒥ 2021−ᖑᑎᓪᓗᒍ. ᑎᑎᕋᖅᓯᒪᔪᑦ 
ᐊᑖᓃᑦᑐᑦ ᑕᑯᓗᒋᑦ ᑐᑭᓯᒋᐊᒃᑲᓐᓂᕈᑎᔅᓴᑦ. 

ᓇᓗᓇᐃᖅᑕᐅᓚᐅᖅᓯᒪᔪᖅᐳᕙᒡᓗᒃᑐᑦ ᓄᓇᕗᒻᒥ 2021−ᖑᑎᓪᓗᒍ 
ᐅᑭᐅᖅ 2012 2013 2014 2015 2016 2017 2018 2019 2020 2021 

% ᑕᒪᒃᑭᖅᖢᒋᑦ 
ᐋᓐᓂᐊᓕᓚᐅᖅᓯᒪᔪ

ᑦ 
80 52 84 44 

54 101 57 54 34 77 

*ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᕙᙱᒻᒪᑕ ᓄᓇᓕᖕᓂ ᖃᔅᓯᐅᖕᒪᖔᑕ ᐳᕙᒡᓗᒃᑐᐃᑦ ᐃᓄᒋᐊᕌᓘᓗᑎᐅᙱᑐᐊᕌᖓᑦ, 
ᐱᔾᔪᑎᖃᖅᑐᕐᓕ ᑭᒃᑰᖕᒪᖔᑕ ᓇᓗᓇᐃᖅᑕᐅᑐᐃᓐᓇᕆᐊᖃᓲᖑᓂᖏᓐᓄᑦ ᐃᔪᕆᔭᐅᑐᐃᓐᓇᕆᐊᖃᕐᒪᑕ ᓇᕐᕈᒋᓕᖅᑕᐅᓗᑎᒡᓘᓃᑦ 
ᐃᓅᖃᑎᖏᓐᓄᑦ.  
 
ᓄᕕᐱᕆ 25, 2021−ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᓚᐅᖅᓯᒪᔪᑦ ᐸᓐᓂᖅᑑᒥ 
ᐳᕙᒡᓗᒃᑐᖃᓕᕐᓂᖓᓂᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᒫᓂᒃ ᑐᓴᖅᑎᑦᑎᓕᓚᐅᖅᓯᒪᔪᑦ ᑖᒃᑯᐊ 
ᐊᐃᑦᑐᖅᑕᐅᓯᒪᔪᑦ ᑭᒃᑯᓐᓂᒃ ᖃᓂᒃᓴᓚᐅᕐᒪᖔᑕ ᖃᐅᔨᔾᔪᑕᐅᔭᕆᐊᒃᓴᖅ ᓈᒻᒪᒍᓐᓃᓚᐅᖅᓯᒪᓂᖓᓄᑦ. 
ᓄᕕᐱᕆᐅᑉ ᓄᙳᐊ ᑎᑭᓕᖅᑎᓪᓗᒍᓕ, ᑕᒪᐃᓐᓂᒃ ᐳᕙᒡᓗᖏᓐᓂᒃ ᓇᓗᓇᐃᖅᑕᐅᓯᒪᔪᑦ 
ᐊᒃᑐᐊᖃᑎᒌᒃᑐᐃᓐᓇᐅᓂᖏᓐᓂᒃ ᖃᐅᔨᔭᐅᓚᐅᖅᓯᒪᓪᓗᑎᒃ.  
 
ᐋᓐᓂᐊᓯᐅᖅᑎᓂᒃ ᐸᓐᓂᖅᑑᒦᑦᑐᖃᖅᑐᖅ ᐃᖢᐊᖅᓴᐃᔭᖅᑐᖅᓯᒪᓪᓗᑎᒃ ᑕᒪᑐᒥᖓ ᐳᕙᒡᓗᖕᓂᕐᒥᒡᓗ 
ᐊᐅᓚᑦᑎᓇᓱᐊᖅᑐᑦ, ᖃᐅᔨᓴᖃᑦᑕᖅᖢᑎᒃ ᐋᓐᓂᐊᖃᕐᓂᕐᒧᑦ ᖃᓄᐃᔾᔪᑎᖃᖅᑐᓂᒃ, ᐃᓅᓕᓴᐅᑎᖏᓐᓂᒃ 
ᐄᓯᑎᑦᑎᖃᑦᑕᖅᖢᑎᒃ ᐊᒻᒪᓗ ᐳᕙᒡᓗᖕᒪᖔᑕ ᖃᐅᔨᓴᖃᑦᑕᖅᖢᑎᒃ ᐃᓄᖕᓂᒃ ᖃᒡᓕᔪᕕᓂᕐᓂᒃ ᐳᕙᒡᓗᒃᑐᓂ. 
ᐋᓐᓂᐊᓯᐅᖅᑏᑦ ᑕᐃᑲᓃᖃᑕᐅᔪᑦ ᐱᓕᕆᔪᐃᑦ ᒪᒥᓴᐃᔨᐅᔪᑦ, ᐋᓐᓂᐊᓯᐅᖅᑏᑦ, ᐊᒻᒪ ᑐᐊᕕᕐᓇᖅᑐᓕᕆᔩᑦ.  
 
 
ᑕᒪᕐᒥᑲᓴᑦᑎᐊᖅ ᐳᕙᒡᓗᒍᑎᖃᖅᑐᑦ ᓄᓇᕗᒻᒥ ᐳᕙᖕᒥᒎᖅᑐᐃᓐᓇᐅᔪᑦ (ᑕᖃᕕᒃ ᐳᕙᖏᒨᖓᔪᖅ). 
ᐳᕙᒡᓗᒃᑐᐃᑦ ᐅᓄᓗᐊᖃᑦᑕᕐᓂᕆᔭᖏᑦ ᓄᓇᕗᒻᒥ ᐱᒋᐊᕈᑎᖃᐅᕐᒪᑕ ᐃᓅᓯᕆᔭᒧᑦ−ᑮᓇᐅᔭᓕᐅᕐᓂᕐᒧᑦ 
ᐊᒃᑐᐊᓂᖃᖅᑐᐃᓐᓇᐅᓪᓗᑎᒃ ᓲᕐᓗ: 

• ᐃᓄᒋᐊᓗᐊᖅᑐᑦ ᐃᒡᓗᒥ ᐊᑕᐅᓯᕐᒥ, ᓂᕿᑦᑎᐊᕙᒃᑐᖃᑦᑕᙱᓐᓂᖅ, ᐊᒻᒪᓗ ᓯᒡᒐᓕᐊᓂᒃ 
ᓱᐴᖅᑐᒃᑲᐅᓗᐊᕐᓂᑯᒧᑦ. 

• ᐃᓄᒋᐊᒃᑑᔪᑦᑕᐅᖅ ᖃᐅᔨᓴᖅᑕᐅᓂᒃᑯᑦ ᓇᓗᓇᐃᖅᑕᐅᓚᐅᖅᓯᒪᙱᑦᑐᑦ ᐳᕙᒡᓗᒍᑎᖃᕐᒪᖔᖏᓐᓂᒃ 
ᐅᕝᕙᓘᓃᑦ ᐳᕙᒡᓗᒃᑲᓗᐊᖅᖢᑎᒃ ᐃᖢᐊᖅᓴᖅᐸᙱᑦᑐᑦ (ᓲᕐᓗ; ᐃᓄᐃᑦ 
ᐋᓐᓂᐊᕐᓗᑎᐅᙱᑦᑑᒐᓗᐊᖅ ᖃᓄᐃᖅᑰᔨᙱᑦᑐᑦ ᑭᓯᐊᓂᓕ ᐳᕙᒡᓗᓕᕈᑕᐅᕙᒃᑐᒥᒃ 
ᖁᐱᕐᕈᖄᓂᖕᒪᑕ ᐆᒻᒪᐅᙱᑦᑐᒥᒃ ᖃᖓᒃᑲᓐᓂᖅ ᐆᒻᒪᕈᖅᐸᑦ ᐋᓐᓂᐊᓕᑐᐃᓐᓇᕆᐊᓖᑦ ᖃᖓᒃᑲᓐᓂᖅ); 

• ᓄᓇᕗᒻᒥᐅᑦ ᒪᒃᑯᒃᑐᖁᑎᖏᑦ ᐃᓄᒋᐊᓛᖑᖕᒪᑕ ᑖᒃᑯᐊᓗ ᐃᓐᓇᕈᓕᓵᖅᑐᐃᑦ 
ᐊᒃᑐᖅᑕᐅᓴᕋᐃᓐᓂᖅᓴᐅᓪᓗᑎᒃ; ᐊᒻᒪᓗ 

• ᐅᑭᐅᖅᑕᕐᓂᖓᓄᑦ ᓂᒡᓚᓱᒃᐸᒃᑎᓪᓗᒍ ᐃᓄᐃᑦ ᐃᓯᖅᓯᒪᖃᑦᑕᕐᓂᖅᓴᐅᖕᒪᑕ, ᑕᐃᒫᒡᓗ ᐃᒻᒪᖄ 
ᐊᐃᑦᑐᕐᓘᑎᓂᖅᓴᐅᔾᔪᑎᒋᕙᒃᐸᐅᒃ. 
 

ᖁᐱᕐᕈᖅ ᑯᔭᖕᓂᒃᑯᑦ ᐊᐃᑦᑐᕐᓘᑕᐅᓲᖅ  
ᑯᔭᖕᓂᒃᑯᑦ ᐊᐃᑦᑐᕐᓘᑕᐅᖃᑦᑕᖅᑐᖅ ᓱᓕ ᑲᔪᓰᓐᓇᖅᑐᖅ ᓄᓇᕗᒻᒥ, ᐃᓄᒋᐊᒃᓯᕙᓪᓕᐊᙱᒃᑲᓗᐊᖅᖢᑎᒃ 
ᐊᒻᒪᓗ ᐱᐅᔪᓐᓃᖅᐸᓪᓕᐊᙱᒃᑲᓗᐊᖅᖢᓂ. ᐅᑭᐅᖅ 2021−ᒥ, ᓄᑖᑦ ᐊᐃᑦᑐᕐᓘᓯᐊᖅᑐᑦ ᑯᔭᒃᑕᐅᓂᒃᑯᑦ 
53−ᖑᓚᐅᖅᑐᑦ ᓇᓗᓇᐃᖅᑕᐅᒐᒥᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᔾᔨᖅᓱᐃᓐᓇᖃᑦᑕᖅᑐᑦ 
ᖁᕝᕙᖅᐸᓪᓕᐊᙱᒃᑲᓗᐊᕐᒪᖔᑕ ᖁᐱᕐᕆᑕᐅᓯᒪᔪᑦ ᐊᒻᒪᓗ ᐃᓄᓕᒫᓂᒃ ᖃᐅᔨᒪᑎᑦᑎᓇᓱᐊᖅᐸᒃᖢᑎᒃ 
ᐊᐃᑦᑐᕐᓗᐃᑦᑕᐃᓕᒪᓂᕐᒥᒃ ᖁᐱᕐᕆᑐᐃᓐᓇᕆᐊᓖᑦ ᐊᑦᑎᒃᑑᑎᓐᓇᓱᐊᖅᖢᒋᑦ.   
 
ᑕᐃᒪᓕ ᓄᑖᑦ ᖁᐱᕐᕆᑦᑐᕕᓂᐅᔪᑦ ᑯᔭᒃᑕᐅᓂᒃᑯᑦ ᐊᑦᑎᖕᓂᖅᓴᐅᓚᐅᖅᓯᒪᒐᓗᐊᖅᑎᓪᓗᒋᑦ 2020−ᒥ ᐊᒻᒪᓗ 
2021−ᖑᑎᓪᓗᒍ, ᐃᓱᒪᒋᔭᐅᔭᕆᐊᖃᕐᒪᑦᑕᐅᖅ ᓄᕙᒡᔪᐊᕐᓇᖅ-19 ᐋᓐᓂᐊᓕᕈᑕᐅᖃᑦᑕᓚᐅᖅᓯᒪᑎᓪᓗᒍ 
ᐊᑕᐅᑦᑎᒃᑯᑦ, ᐃᓚᖃᖅᖢᑎᒃ ᐊᐅᓪᓚᖅᑕᐃᓕᓂᕐᒥᒃ ᐃᓄᒋᐊᒃᓯᓗᐊᖅᑕᐃᓕᒪᓂᕐᒥᒡᓗ, ᐋᓐᓂᐊᓯᐅᖅᑎᐅᔪᓪᓗ 
ᐊᓯᔾᔨᖃᑦᑕᕐᓂᖏᓐᓄᑦ ᐱᔾᔪᑎᖃᕋᓱᒋᔭᐅᕗᖅ.  
 
ᑎᑎᕋᖅᓯᒪᔪᑦ ᐊᑖᓃᑦᑐᑦ ᑕᑯᓗᒋᑦ ᑐᑭᓯᒋᐊᒃᑲᓐᓂᕈᑎᔅᓴᑦ.  

ᖁᐱᕐᕆᑦᑐᕕᓃᑦ ᑯᔭᒃᑕᐅᓂᒃᑯᑦ ᐊᕕᒃᑐᖅᓯᒪᔪᓂ ᓇᐃᓴᖅᑕᐅᓯᒪᔪᑦ 2012−ᒥ 2020−ᒧᑦ 
ᐅᑭᐅᖅ ᕿᑭᖅᑕᓂ ᕿᑎᕐᒥᐅᑦ ᑭᕙᓪᓕᖅ ᑲᑎᓪᓗᒋᑦ 
2012 30 <5* <5* 30+ 
2013 59 <5* <5* 59+ 
2014 94 <5* <5* 94+ 
2015 37 8 23 68 
2016 23 10 88 121 
2017 16 6 87 109 
2018 34 0 76 110 
2019 63 0 45 108 
2020 26 <5* 20+ 50 
2021 41 <5* 8+ 53 

* ᑕᑯᔭᐅᔭᕆᐊᖃᙱᑦᑐᑦ ᐊᒻᒪᓗ ᑐᓴᖅᑕᐅᔭᕆᐊᖃᖏᑦᑐᑦ ᑭᒃᑯᑐᐃᓐᓇᕐᓄᑦ ᐱᓪᓗᒋᑦ ᑖᒃᑯᐊ ᖃᑦᑎᐅᓪᓚᑦᑖᖅᓯᒪᓂᖏᑦ 
ᐃᓚᓕᐅᑎᓯᒪᙱᑦᑐᑦ (ᐊᒻᒪᓗ a + ᑎᑎᖅᑕᐅᓯᒪᔪᑦ ᐱᔾᔪᑎᖃᖅᑐᑦ ᑲᑎᓪᓗᒋᑦ ᖃᑦᑎᐅᒐᔭᙳᐊᕐᒪᖔᑕ).  
ᓈᓴᖅᑕᐅᓯᒪᔪᑦ ᖃᑦᓰᓐᓇᐅᓂᖅᓴᐅᑐᐃᓐᓇᕆᐊᓖᑦ ᖃᐅᔨᓴᖅᑕᐅᕙᓪᓕᐊᖏᓐᓇᕐᒪᑕ ᐃᓚᖏᓐᓄᑦ ᐋᓐᓂᐊᓕᖅᓯᒪᔪᓄᑦ 
ᐅᓂᒃᑳᓕᐊᓅᖅᑕᐅᖃᑦᑕᖏᑦᑐᑦ.  

ᓂᕐᔪᑎᓂᑦ ᐃᓄᓐᓄᑦ ᐊᐃᑦᑐᕐᓗᑕᐅᔪᑦ 
ᑎᓴᒪᓂᒃ ᐱᖦᖤᙱᓴᖅᑐᖃᓚᐅᖅᓯᒪᔪᖅ (ᓯᖏᖅᓯᓯᒪᔪᑦ ᒪᕐᕉᒃ ᐃᖃᓗᖕᓂ ᐊᒻᒪ ᒪᕐᕉᒃ ᐃᒡᓗᓕᖕᒥ) ᐅᑭᐅᖅ 
2021−ᖑᑎᓪᓗᒍ. ᑕᒪᐃᓐᓂᒃ ᑎᕆᒐᓂᐊᖑᓚᐅᖅᑐᕕᓃᑦ, ᐃᓄᖕᓄᑦ ᐊᐃᑦᑐᕐᓗᐃᔪᖃᓚᐅᙱᑦᑐᖅ.  

ᖃᐅᔨᓴᖅᑕᐅᓯᒪᔪᑦ ᖃᑦᑎᐅᓂᖏᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓇᓱᐊᒻᒪᕆᒻᒪᑕ ᓴᐳᒻᒥᓂᑦᑎᓂᕐᒥᑦ ᐊᒻᒪᓗ ᐅᔾᔨᕆᔭᐅᒋᐊᖅᑎᑦᑎᓂᕐᒥᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᒃᑯᑦ, ᖃᐅᔨᓴᖅᐸᓪᓕᐊᖏᓐᓇᓂᒃᑯᑦ ᐃᓪᓗᓂᑦ, 
ᐊᕙᑎᒥ ᐅᓗᕆᐊᓇᖅᑐᓂᑦ ᓱᕈᕐᓇᖅᑐᓂᓪᓗ ᖃᐅᔨᓴᖅᐸᓪᓕᐊᖏᓐᓇᕐᓂᒃᑯᑦ. 
ᓄᓇᓕᒻᒧ ᐳᓚᕋᓐᓂᖃᖅᑎᓪᓗᒋᑦ ᐊᕙᑎᑦᑎᓐᓂᒃ ᖃᓄᐃᖏᑦᑎᐊᕋᓱᐊᖅᑐᓕᕆᔨᒃᑯᑦ (EHO), ᑕᒪᕐᒥᒃ ᐃᓪᓗᕐᔪᐊᑦ 
ᖃᐅᔨᓴᖅᑕᐅᓚᐅᖅᑐᑦ, ᓈᒻᒪᖏᑦᑐᒥᒃ ᑐᓴᖅᑎᑦᑎᔾᔪᑕᐅᓯᒪᔪᑦ ᖃᐅᔨᓴᖅᑕᐅᓚᐅᖅᑐᑦ, 
ᐃᓕᓐᓂᐊᖅᑎᑦᑎᓂᖃᖅᑐᑎᓪᓗᒍ ᐱᔭᕆᐊᖃᖅᑐᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᕌᒐᖃᖅᑐᐃᑦ 
ᖃᐅᔨᓴᖃᑦᑕᕐᓂᐊᖅᖢᑎᒃ ᐃᒡᓗᖅᔪᐊᖁᑎᖏᑕ ᐊᕙᑎᖏᓐᓂᒃ ᐅᑭᐅᖅ ᐃᓗᐊᓂ ᒪᕐᕈᐃᕐᓗᑎᒃ.  
 
ᐅᑭᐅᖅ 2021−ᒥ, ᐊᕙᑎᒥ ᖃᓄᐃᙱᑦᑎᐊᕋᓱᓐᓂᕐᒧᑦ ᖃᐅᔨᓴᖅᑕᐅᓂᖏᑦ ᐳᓚᕋᓐᓂᖃᓚᐅᖅᑐᑦ 36-ᓄᑦ 
ᓄᓇᓕᓐᓄᑦ ᑲᑎᓪᓗᒋᑦ ᐃᓪᓗᕐᔪᐊᑦ ᐳᓚᕋᑕᐅᔪᑦ 733 ᖃᐅᔨᓴᖅᑕᐅᓚᐅᖅᑐᑦ. ᒫᔾᔨ 2020−ᒥᑦ ᐱᒋᐊᖅᖢᒍ, 
ᑕᒪᕐᒥᒃ ᓄᓇᓕᓐᓄᑦ ᐳᓚᕋᓐᓂᐅᔪᑦ ᖃᐅᔨᓴᕆᐊᖅᓯᒪᑎᓪᓗᒋᑦ ᐱᔾᔪᑎᖃᖅᑐᐃᓐᓇᐅᓚᖅᑐᑦ ᓄᕙᕐᔪᐊᕐᓇᖅ-
19ᒧᑦ ᖃᓄᐃᓐᓂᐅᓯᒪᔪᓂᑦ. ᑖᒃᑯᓇᓂ ᐳᓚᕋᓐᓂᐅᔪᓂᑦ, ᐊᕙᑎᒥ ᖃᓄᐃᙱᑦᑎᐊᕋᓱᑦᑐᓕᕆᔨᒃᑯᑦ 
ᐃᑲᔪᖅᑐᐃᓚᐅᖅᑐᑦ ᐃᓕᓐᓂᐊᖅᑎᑦᑎᒃᑯᑦ, ᐱᓕᒻᒪᒃᓴᖅᑎᑦᑎᓂᒃᑯᑦ ᐊᒻᒪᓗ ᓴᓗᒻᒪᖅᓴᐃᓂᕐᒥᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐊᒻᒪᓗ ᐋᓐᓂᐊᕐᕕᐅᔪᓂᑦ ᑖᒃᑯᐊ ᒪᓕᑦᑕᐅᔭᕆᐊᓕᓐᓂᑦ 
ᒪᓕᔅᓯᒪᖁᓪᓗᒋᑦ ᓴᓗᒻᒪᖅᓴᐃᓂᕐᒥᑦ ᐱᓕᕆᔾᔪᓯᕆᔭᕆᐊᓕᖏᓐᓂᑦ ᓱᓇᒃᑯᑎᖏᓐᓂᓪᓗ ᓴᓗᒻᒪᖅᓴᐃᓂᕐᒥᑦ, 
ᑐᓴᐅᒪᑎᖃᑦᑕᐅᑎᖃᑎᖃᕐᓂᕐᒥᑦ ᐃᓄᓐᓄᑦ (ᓲᕐᓗ ᒪᑯᓂᖓ., ᒪᑐᐊᖅᓯᒪᔭᕆᐊᖃᕐᓂᕐᒧᑦ ᑎᑎᖅᑲᕐᓂᑦ, 
ᖃᑦᑎᐅᔭᕆᐊᖃᕐᓂᖏᑦ ᓂᐅᕕᕆᐊᖅᑐᑦ ᐊᑕᐅᑦᑎᒥ, ᐊᑕᐅᓯᓈᖅᑎᕆᐊᖃᕐᓂᖏᓐᓄᑦ ᐱᓱᑦᑐᑦ ᑐᑭᒧᑦ) ᐊᒻᒪᓗ 
ᐅᖓᓯᒌᒃᑕᖁᔭᐅᓂᖏᓐᓄᑦ ᐅᖃᐅᔾᔨᒋᐊᕈᑎᓂᑦ. ᐊᑖᓂ ᖃᐅᔨᓴᖅᑕᐅᔪᕕᓃᑦ ᖃᔅᓯᐅᓂᖏᑦ ᐅᑭᐅᖅ 
2021−ᖑᑎᓪᓗᒍ.  

 
ᖃᐅᔨᓴᖅᑕᐅᓯᒪᔪᑦ ᐊᑐᓂ ᓄᓇᓕᖕᓂ 2021−ᒥ* 

ᓄᓇᓕᒃ  ᐳᓛᖅᑕᐅᔪᑦ  
ᕿᑭᖅᑕᓂ 
ᐃᒃᐱᐊᕐᔪᒃ ᔮᓄᐊᕆ 2021 ᐊᒻᒪᓗ ᔪᓚᐃ 2021 
ᑲᖏᖅᑐᒑᐱᒃ ᔭᓄᐊᕆ 2021, ᓯᑎᐱᕆ 2021, ᐊᒻᒪ ᓄᕕᐱᕆ 2021 
ᐊᐅᓱᐃᑦᑐᖅ ᔮᓄᐊᕆ 2021 ᐊᒻᒪᓗ ᐋᒡᒌᓯ 2021 
ᐃᒡᓗᓕᒃ ᔪᓚᐃ 2021 

ᐃᖃᓗᐃᑦ ᐃᖅᑲᓇᐃᔮᑦ ᐃᖃᓗᓐᓃᑦᑐᑦ, ᖃᐅᔨᓴᖅᑕᐅᖏᓐᓇᖅᑐᑦ ᐅᓪᓗᖏᑦ 
ᓈᒻᒪᑦᑎᓪᓗᒋᑦ 

ᑭᒻᒥᕈᑦ ᔭᓄᐊᕆ  2021 ᐊᒻᒪ ᑎᓯᐱᕆ 2021 
ᑭᙵᐃᑦ ᕕᕗᐊᕆ 2021 ᐊᒻᒪᓗ ᓯᑎᐱᕆ 2021 

ᐸᓐᓂᑦᑑᖅ ᐃᖅᑲᓇᐃᔮᑦ ᐸᓐᓂᖅᑑᕐᒦᑦᑐᑦ, ᖃᐅᔨᓴᖅᑕᐅᖏᓐᓇᖅᑐᑦ ᐅᓪᓗᖏᑦ 
ᓈᒻᒪᑦᑎᓪᓗᒋᑦ 

ᒥᑦᑎᒪᑕᓕᒃ ᔮᓄᐊᕆ 2021 ᐊᒻᒪᓗ ᐋᒡᒌᓯ 2021 
ᕿᑭᖅᑕᕐᔪᐊᖅ ᐋᒡᒌᓯ 2021 
ᖃᐅᓱᐃᑦᑐᖅ ᔮᓄᐊᕆ 2021 ᐊᒻᒪᓗ ᐋᒡᒌᓯ 2021 
ᓴᓂᕋᔭᒃ ᔪᓚᐃ 2021 
ᑭᕙᓪᓕᖅ  
ᐊᕐᕕᐊᑦ ᐅᑐᐱᕆ 2021 
ᖃᒪᓂ'ᑐᐊᖅ  ᔫᓂ 2021 
ᐃᒡᓗᓕᒑᕐᔪᒃ ᒪᐃ 2021 
ᓴᓪᓕᖅ ᒪᐃ 2021 
ᓇᐅᔮᑦ ᕕᕗᐊᕆ 2021 ᐊᒻᒪᓗ ᓯᑎᐱᕆ 2021 

ᑲᖏᖅᖠᓂᖅ ᐃᖅᑲᓇᐃᔮᑦ ᑲᖏᖅᖠᓂᕐᒦᑦᑐᑦ, ᖃᐅᔨᓴᖅᑕᐅᖏᓐᓇᖅᑐᑦ ᐅᓪᓗᖏᑦ 
ᓈᒻᒪᑦᑎᓪᓗᒋᑦ 

ᓴᓂᑭᓗᐊᖅ ᒫᔾᔨ 2021 ᐊᒻᒪᓗ ᓰᑎᐱᕆ 2021  
ᑎᑭᕋᕐᔪᐊᖅ ᒪᐃ 2021 
ᕿᑎᕐᒥᐅᑦ  

ᐃᖃᓗᒃᑑᑦᑎᐊᖅ ᐃᖅᑲᓇᐃᔮᑦ ᐃᖃᓗᒃᑑᑦᑎᐊᕐᒦᑦᑐᑦ, ᖃᐅᔨᓴᖅᑕᐅᖏᓐᓇᖅᑐᑦ ᐅᓪᓗᖏᑦ 
ᓈᒻᒪᑦᑎᓪᓗᒋᑦ 

ᐅᖅᓱᖅᑑᖅ ᔫᓂ 2021 
ᑰᒑᕐᔪᒃ ᕕᕗᐊᕆ 2021 ᐊᒻᒪᓗ ᔫᓂ 2021 
ᖁᕐᓗᖅᑐᖅ ᒫᔾᔨ 2021 ᐊᒻᒪ ᔪᓚᐃ 2021 
ᑕᓗᕐᔪᐊᖅ ᔫᓂ 2021 
*ᓄᕙᒡᔪᐊᕐᓇᖅ-19 ᐱᔾᔪᑕᐅᓪᓗᓂ ᓄᖅᑲᖓᑎᑕᐅᔪᓄᑦ ᐊᒻᒪ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ , ᐃᓚᖏᑦ ᓄᓇᓖᑦ 
ᐊᑕᐅᓯᐊᖅᑕᐅᑐᐃᓐᓇᖅᖢᑎᒃ ᓂᐅᕐᕈᕝᕕᐅᓚᐅᖅᓯᒪᔪᑦ ᔭᓄᐊᕆ 1, 2021 ᐊᒻᒪ ᑎᓯᐱᕆ 31, 2021 
ᐊᑯᓐᓂᐊᓂ.  

